
  

धीरदेशाभिमानिनः

राष्ट्रस्य स्वतन्त्रतायै अहोरात्रं संग्रामं कृ तवतां 

धीरमहात्मनां त्यागस्य फलमेव अस्माकं  स्वातन्त्र्यम्। 

स्वतन्त्रतादिनस्य भूमिकायां प्रमुखानां 

स्वतन्त्रतासङ्ग्रामसेनानिनां लघुविवरणं सचित्रं प्रस्तूयते। 



  

1.   तान्तिया तोप्पे 1814-1859

 प्रथमस्वतन्त्रतासमरस्य नेता आसीत् रामचन्द्र पाण्डुरङ्ग तोप्पे इति 
तान्तिया तोप्पे। नासिक्  समीपस्थे यवाला ग्रामे अयं जनिमलभत। नाना 
साहेब् वर्यस्य अधिकारप्राप्तौ तान्तिया तोप्पे अपि सुप्रधानां पदवीं 
निरवहत्।

काण्पूरे पराजयानन्तरं नानासाहेब् वर्यः बिथूर्  देशं प्रति पलायनं 
कृ तवान्। तदा तान्तिया तोप्पे वर्यस्य नेतृत्वे कृ तः परिश्रमः भागिकतया 
विजयं प्राप। ततः तोप्पे जनरल् विल्हां वर्यं पराजितवान् तथा ग्वालियोर्  
युद्धे झान्सी राणयाः साहाय्यार्थं समागतवानयम्।आयोधनकलायां विदग्दस्य 
तोप्पावर्यस्य गरिल्लायुद्धरीतयः आङ्गलप्रशासनं स्तब्धं चकार। सुहृद्वरस्य 
सूचनया गृहीतः तान्तिया तोप्पेवर्यः 1859 एप्रिल् 7 तमे दिनाङ्के 
मध्यप्रदेशस्थे शिवपुरीस्थले लम्बलदण्डेन मारितः।



  

2.    दादाबाय् नवरोजि 1825 – 1917

 ए.ओ. ह्यूम् वर्येण साकं  भारतराष्ट्रीयकाण्ग्रेस् 
संस्थापनार्थं यतवान् स्वतन्त्रतासङ्ग्रामनायकः आसीत् 
दादाबाय् नवरोजीवर्यः। भारतस्य वन्द्यवयोधिकः इति तं 
विशिनष्टि। वस्त्रवणिक् , विद्याभ्यासविचक्षणः, बुद्धिजीवी 
इत्यादिरङ्गेषु  स प्रशोभितवान्।

 भारतस्य सम्पदः ब्रिट्टनेन चोर्यन्ते इति सूचयन् एकः 
ग्रन्थः अनेन विरचितः। 1892 तः 1895 पर्यन्तं स 
ब्रिट्टिष् संसदि सदस्यः आसीत्। ब्रिट्टीष् संसद् निर्वाचने 
मत्सरेण जितः प्रथमः एष्याभूखण्डीयश्चायमेव।



  

3.    झान्सी राणी 1828 – 1858
 मराठा प्रशासनाधीनस्य झान्सीराज्यस्य राज्ञी आसीत् झान्सी 
राणी इति प्रसिद्धा राणी लक्ष्मीबाय् वर्या। तस्याः यथार्थनाम 
मणिकर्णिका इत्यासीत्। नीतिनिर्वहणे प्रशासनप्रशस्तौ च स्वनैपु ण्यं 
प्रकटितवती राणी वाराणस्यामेव जनिमलभत।

 1857 तमे वर्षे सीपोय् विद्रोहे ब्रिट्टनं विरुध्य समरं कृ तवत्सु 
मुख्या आसीदियम्। भारतस्य जोन् आफ्  आर्क्  इति नाम्नैव 
धीरवनितेयं प्रसिद्धा अभवत्। ब्राह्मणस्त्रियः भर्तृवियोगानन्तरं 
भौतिकजिवनं त्यजन्ति स्म। तस्मिन् कालघट्टे एव इयं राज्यप्रशासनं 
निरवहत् इत्येतत् पु रोगमनपरः अभिप्रायः इति वक्तुं  शक्यते।



  

4.   आनी बसन्ट् 1847 – 1933

 भारतं मातृराष्ट्रत्वेन स्वीकृ त्य 40 वर्षपर्यन्तम् अत्रैव वसन्ती 
भारतस्य नवोत्थानाय स्वातन्त्र्याय च प्रवर्तितवती आङ्ग्लो ऐरिष् 
वनिता भवति आनी बसन्ट्। सा इङ्ग्लेन्ट् देशे जनिमलभत। होम् 
रूल् स्थापकनेतृषु  अन्यतमा आसीत् आनी बसन्ट्। नाषणल् 
सेक्युलार्  सोसैट्टी इत्यस्य विख्याता अधिवक्ता तथा लेखिका 
चासीदियम्।

 राजनैतिकप्रवर्तकः तथा निरीश्वरवादि च इति विख्यातेन चाल्स् 
ब्राड्लो इत्यनेन सा सौहृदं स्थापितवती। जनननियन्त्रणमधिकृ त्य 
अनया प्रकाशितः एकः ग्रन्थः बहुधा चर्चितः।



  

5.   बालगङ्गाधरतिलकः 1856-1920

 स्वतन्त्रतासङ्ग्रामसेनानी, राजनैतिकनेता, पत्रकारः, 
समाजपरिष्कर्ता इत्यादिषु  रङ्गेषु  प्रशस्तः भारतीयनेता आसीत् 
बालगङ्गाधरतिलकः। प्रसिद्धः संस्कृ तपण्डितोऽयं वेदाचार्याणां 
कालनिर्णयमकरोत्।

 होम् रूल् प्रस्थानम् अस्य योगदानमासीत्। 
भारतीयस्वातन्त्र्यदिनसमारोहः अस्यैवाशयः अभवत्। स्वातन्त्र्यं 
मम जन्माधिकारः तदहं लभिष्ये इति तस्य मुद्रावाक्यं 
प्रसिद्धमस्ति। राष्ट्रद्रोहं समारोप्य बहुवारं  स पीडितः त्रिवारं  
कारायां बद्धश्चासीत्।



  

6.    बिपिन् चन्द्रपाल् 1858 – 1932

  प्रगद्भः वाग्मी स्वातन्त्र्यसमरसेनानी च विपिन् चन्द्रपाल् वर्यः 
वङ्गदेशे पोयिले लब्धजन्मा अभूत्। लाल्- बाल्- पाल त्रये 
तृतीयोऽयं बिपिन् चन्द्रपालः पञ्चाशद्वर्षपर्यन्तं 
सार्वजनीनप्रवर्तनमण्डले स्थितः नेता आसीत्। देशभक्तेः  प्रवाचकः 
इत्ययं विश्यातः आसीत्।

 पूर्णस्वराज् इत्याशयं काण्ग्रेस् सङ्घात् प्रागेव स्वीकृ तवानयं 
भारतीयनवोत्थाननायके ष्वन्यतमः आसीत्। विदेशीयोत्पन्नानि तथा 
अस्पृश्यतां च विरुध्य अयं निरन्तरं प्रक्षोभं कृ तवान्। आलोचना, 
आशा इति द्वे बङ्गालीमासिक्यौ कौमुदी इति द्वैवीरिकी च अनेन 
प्रावर्तिताः।



  

7.  रवीन्द्रनाथ टागोर्
 भारतस्य स्वतन्त्रतास्वप्नाय नेपथ्ये स्थित्वा उर्जं प्रदत्तवान् प्रतिभाधनः आसीत् 
रवान्द्रनाथ टागोर्  वर्यः। कविः, तत्त्वचिन्तकः, दृश्यकलाकारः, कथाकारः, 
नाटककारः, गानकारः, नोवल् कारः, सामाजिकपरिष्कर्ता, चित्रकारः, 
नोबल्पुरस्कारजेता इत्यादीनि विशेषणानि भवन्ति टागोर्  वर्यस्य।

 अयं कोल्कत्तायां जन्म लेभे। स ब्रह्मसमाजस्य कार्यदर्शी आसीत्। 1886 
तमे वर्षे कोण्ग्रेस् संघटनायाम् अङ्गत्वं स्वीकृ तवान्। 1901 तमे वर्षे तेन सस्थापितं 
शान्तिनिके तनम् कालेन्तरे  विश्वभारती इति विश्वविद्यालयत्वेन विकासं प्राप। 
100 परिमिताः कवितासमाहाराः, 2300 परिमितानि गीतानि, 50 नाटकानि, 
कलाग्रन्थाः, लेखनसमाहाराः देशीयगानम् इत्यादीनि तस्य साहित्ययोगदानानि। 
जालियन् वालाबाग् समूहहत्यायां प्रतिषिध्य अयं ब्रिट्टीष् प्रशासनेन प्रदत्तां सर्  पदवीं 
प्रत्यर्पितवान्।



  

8.     लाला लजपत् राय् 1865 – 1928

 भारतीयस्वतन्त्रतासमरप्रवर्तकः लालालजपत् राय् 
वर्यः पञ्चाबे दुधिके  स्थले जनिमलभत। ब्रिट्टनं विरुध्य 
राजनैतिकप्रतिद्वन्द्वे प्रधानः आसीत् अयं। पञ्चाब् सिंहः 
इत्यपरनाम्नि प्रसिद्धः अयम् आर्यसमाजस्य प्रवर्तकः 
आसीत्। तथा पञ्चाब् नाषणल् बैंक् , लक्ष्मी इन्ष्यूरन्स् 
कम्पनी इत्यादीनां संस्थानानां स्थापकनेतृषु  अन्यतमः एवं 
लाल्-पाल्-बाल्- त्रये अङ्गं चासीत्। सैमण् आयोगं 
विरुध्य कृ ते प्रक्षोभे रक्षिपुरुषाणां ताडनपीडामनुभूय अयं 
मृतः अभवत्।



  

9.    गोपालकृष्ण गोखले 1866 – 1915

  भारतीयस्वातन्त्र्यसमरनेता तथा गान्धीमहात्मनः 
राजनैतिकगुरुश्चायं गोपालकृ ष्ण गोखले मुम्बै राज्ये 
रत्नगिरि जिल्लायां जनिमलभत। बहुधा क्लेशमनुभूय 
शिक्षां कृ तवानयं विद्यालयीयशिक्षकः कलाशाला प्राचार्यः 
इत्यादिषु वृत्तिषु व्यापृतवान्। सेर्वन्स् आफ्  इन्ड्या 
सोसैट्टी इति संघटना तेन संस्थापिता। स्वतन्त्रतासंग्रामेण 
साकं  सामाजिकपरिष्करणाय च निरन्तरं यतवानयम्। 
लक्ष्यप्राप्त्यै अहिंसा इति तत्त्वं तेन गृहीतम्।



  

10.    मोहन्दास् करचंन्द् गान्धी (  महात्मा गान्धी) 
1869 – 1948

 भारतस्वातन्त्र्यसमरप्रस्थानस्य समुन्नतनेता मार्गदर्शकश्च गान्धी गुजरात् राज्ये 
पोर्वन्तर्  देशे जनिमलभत। अयमस्माकं  राष्ट्रपिता भवति। महात्मा, बाप्पु जी 
इत्यादिभिः नामान्तरैरपि विख्यातोऽयम्। अहिंसासिद्धान्ते आधारितः सत्याग्रहः इति 
समरप्रणालीद्वारा आविश्वं गान्धीमहाभागः श्रद्धेयः अभवत्। तस्य ललिता 
जीवितरीतिः सामाजिकप्रवर्तकानां मातृका आसीत्। गान्धीमहाभागः के वलं 
राजनैतिकनेता नासीत्। प्रसिद्धस्य दार्शनिकस्य अस्य आत्मकथा भवति मम 
सत्यान्वेषणपरीक्षणानि इति।

 विनायक्  नाथूरां गोड्से इति धर्मभ्रान्तस्य गोलिकाप्रहारेण 1948 जनुवरी 30 
दिनाङ्के अयं यशश्शरीरोऽभवत्। अस्य जन्मदिनं ओक्टोबर्  2 दिनाङ्कः 
गान्धीजयन्तीदिनत्वेन आचर्यते। 2007 तम वर्षादारभ्य ओक्टोबर्  2 अन्ताराष्ट्र 
अहिंसादिनत्वेन आचर्यते।



  

11.   चित्तरञ्जन् दास् 1870 – 1925

 स्वातन्त्र्यसमरप्रवर्तकः वङ्गदेशे स्वराज् इति राजनैतिकदलस्य 
नेता च चित्तरञ्जन् दास् वंगे विक्रं पु रे जन्म लेभे। देशबन्धुः इति 
नाम्नापि अयं प्रसिद्धः। इङ्ग्लेण्ट् राष्ट्राद् अयं नियमबिरुदं 
समपादितवान्। बङ्कीं चन्द्र चाट्टर्जी वर्यस्य आशये स आकृ ष्टः 
आसीत्। वंगदेशे निस्सहकरणप्रस्थानस्य नेत्वं वहन्नयं फोरवेड् 
इति पत्रिकामपि समस्थापयत। 1921 तमे वर्षे प्रथमतया 
कारावासाय दण्डितः। 1922 तमे वर्षे सम्पन्ने काण्ग्रेस् दलस्य 
गया अधिनिवेशे अयं दलस्यास्य राष्ट्रियाध्यक्षत्वेन चितः। 
कोल्कत्ता महानगरस्य प्रथमः नगरपालः आसीदयम्।



  

12.   सर्दार् वल्लभायि पटे्टल्
 प्रमुखः स्वातन्त्र्यसमरसेनानी भारतस्य एकीकरणशिल्पिषु 
मुख्यः काण्ग्रेस् दलस्य नेता च सर्दार्  वल्लभायि पट्टेल् 
वर्यः गुजरात्ते नदिया स्थले जनिमलभत।  नेता 
इत्यर्थके न सर्दार्  पदेन स अभिसम्बुद्धः आभवत्। 
भारतस्य प्रथमः उपप्रधानमन्त्री ततः गृहमन्त्री चाभवत्। 
अहिंसा निस्सहकरणं च समरमार्गत्वेन स्वीकृ तवानयम्। 
अयं भारतरत्नपुरस्कारेण समादृतोऽभवत्। अयोमानवः इति 
विख्यातः आसीदयम्।



  

13.  सि.   राजगोपालाचारी 1878 – 1972

 स्वतन्त्रभारते भारतीयगवर्णर्  जनरल् पदव्यां शोभितवान् 
राजगोपालाचारीवर्यः तमिल्नाटुराज्ये कृ ष्णगिरि जिल्लायां 
तोरप्पल्लिदेशे जनिमलभत। न्यायवादिवृत्तिं स्वीकृ तवानयं 1906 
तमे वर्षे कोल्कत्ता काण्ग्रेस् अधिवेशनद्वारा एव स्वतन्त्रताप्रस्थाने 
भागं गृहीतवान्। भारतीयराजनैतिकरंगे आधारशिला भवति 
अस्याशयः। स्वतन्त्रतानन्तरं वङ्गराज्ये राज्यपालत्वे नियुक्तोऽयम्। 
पट्टेलस्य मरणानन्तरं गृहविभागस्य दायित्वमपि अयं निरवहत्।

 साहित्ये अस्य विशेषं योगदानमस्ति। अस्य रामायणं महाभारतं 
 च विख्याते भवतः। राजाजी इति नाम्ना अयमाहुतः।



  

14.     सरोजिनी नायिडु 1879- 1949

भारतस्य कोकिलः इति विख्याता सरोजिनी नायिडू काचन 
बालप्रतिभा स्वतन्त्रतासेनाननी कवयित्री चासीत्। आन्ध्रादेशीया 
सा कोण्ग्रस् दलस्य प्रथमा वनिताध्यक्षा तथा भारते  प्रथमा 
वनिताराज्यपाला च आसीत्। स्वातव्त्र्यसमरे निरन्तरं प्रवर्तितवती 
इयं दण्डीयत्रायां गान्दीमहाभागस्य अनुचरी चासीत्। 

वनितविमोचनप्रस्थाने सामाजिकपरिष्करणे, साहित्ये च नितरां 
व्यापृता इयं देशीयप्रस्थानेषु  स्वकीयां व्यक्तिमुद्रां द्रढयति स्म। 
निस्सहकरणप्रस्थानं, नियमनिरोधप्रस्थानं क्विट् इन्ट्या समरम् 
इत्यादिषु अस्याः योगदानं महत्तरमासीत्। अस्याः जन्दिनं भारते 
वनितादिनत्वेन आचर्यते।



  

15.   सुब्रह्मण्यभारतिः 1882 – 1921

 भारतीयः प्रमुखः कविः, स्वातन्त्र्यसमरसेनानी, अनाचारान् विरुध्य 
समरं कृ तवान् सामाजिकपरिष्कर्ता इत्यादिषु रङ्गेषु  प्रशस्तः 
सुब्रह्मण्यभारतिः तमिल्नाटुराज्ये तिरुनेल्वेलि मण्डले एट्टयंपु रे जन्म 
लब्धवान्। स्वकीयरचनाद्वारा देशप्रेम वितीर्य जनेषु  स्वातन्त्र्यबोधं 
प्रबोधितवान् महाशयः आसीत् सुब्रह्मण्यभारतिः। 
वनिताप्रबलीकरणप्रवर्तनेष्वपि स प्रथमश्रेण्यां विललास।

 स्वदेशीमित्रन् पत्रिकायाः सहनिदेशकः अयं 1907 तमे वर्षे इन्ड्या 
इति पत्रिकां प्रारभत। 1908 तमे वर्षे निग्रहणादेशं विज्ञप्तम् इत्यतः स 
पुतु च्चेरीं प्रति पलायनं कृ तवान्।1920 तमे वर्षे चेन्नपुरीं प्रतिनिवृत्तः स 
पत्रिकाप्रवर्तनम् अन्ववर्तत। 39 तमे वयसि स अस्माल्लोकान्निरगात्।



  

16. डो.  राजेन्द्रप्रसाद् 1884 – 1963

 डो. राजेन्द्रपर्सादः विहार्  राज्ये सेरादे देशे जन्म 
लब्धवान्। भारतस्य प्रथमः राष्ट्रपतिः आसीदयम्। 
राजनैतिकप्रवर्तकः, अभिभाषकः, स्वातन्त्र्यसमरसेनानी इत्यादिषु 
रङ्गेषु  सेवनं कृ तवानयं भारत राष्ट्रिय काण्ग्रेस् संघटनाद्वारा एव 
राजनैतिकरङ्गं प्रविष्टः द्विवारं  स राष्ट्रपतिस्थानमलङ्कृतवान्। स 
बिहार्  गान्धी इत्यपरनाम्नि प्रसिद्धः अभवत्। 1962 तमे वर्षे 
स भारतरत्नं पु रस्कारमलभत। संविधाननिर्माणसभायाः अध्यक्षः 
आसीत्। इन्ड्या डिवैड् इति ग्रन्थस्य कर्ता अयं बहुषु  भषासू 
प्रवीणः आसीत्।



  

17. के.पि.   केशवमेनोन् 1886 – 1978

 भारत राष्ट्रिय काण्ग्रेस् नेता , विख्यातः गान्धिमतानुयायी च के .पि. 
के शवमेनोन् वर्यः सत्याग्रहस्य निस्सहकरणप्रस्थानस्य च के रलीयप्रवक्ता 
आसीत्। अक्षराणि स्निग्धवान् अयं महाशयः तानि समरस्य करवालं कर्तुम् 
आह्वानं च कृ तवान्। कै रल्यां प्रसिद्धायाः मातृभूमिः इति पत्रिकायाः 
संस्थापकोऽयम्।

 वैक्कं  सत्याग्रहे भागं गृह्णन् अयं कारावासमनुभूतवान्। के रल-साहित्य-
अकादम्याः प्रथमः निर्वहणाध्यक्षः आसीत्। विविधमेखलासु अस्य योगदानं 
परिगणय्य भारतसर्वकारः पद्मविभूषण् पु रस्कारेण तं समादरत्। राष्ट्रपिता 
इति तस्य ग्रन्थः के रलसाहित्य क्कादमीपु रस्कारम् अवाप। सायाह्नचिन्तकळ्, 
नवभारतशिल्पिकळ्, बिलात्तिविशेषं,(यात्राविवरणम्) कषिञ्ञकालम् 
(आत्मकथा) इत्येते तस्य रचनाः भवन्ति।



  

18.    अबुळ् कलां आसाद् 1888 – 1958

 स्वतन्त्रभारते प्रथमः शिक्षामन्त्री अयं मौलाना 
मोहियुद्दीन् अहम्मद् इति नाम्ना अपि ख्यातः आसीत्। 
अस्य जन्मदिनं नवम्बर्  11 दिनाङ्कः राष्ट्रिय 
शिक्षादिनत्वेन आचर्यते। तर्जमानुल् खुर्  आन् इति 
खुरानस्य विवर्तनम् अनेन कृ तम्। धर्मसौहार्दार्थं 
संस्थितवान् नेता आसीदयम्। खिलाफत् प्रस्थानस्य 
अग्रेसरः अयं भारतस्य विभजनं विरुध्य स्थितवान्। 
अनीतिम् अत्याचारं च विरुध्य स स्वतूलिकया आहवं 
कृ तवान्। अयं सर्वकारेण भरतरत्नपुरस्कारेण समादृतः ।



  

19.    जवहर्लाल् नेहरु 1889 – 1964

 आधुनिकभारतस्य शिल्पी इति ख्यातः भारतस्य प्रथमः 
प्रधानमन्त्री जवहर्  लाल् नेहरु अलहबादे जनिमलभत। 
तत्त्वचिन्तकः, ग्रन्थकर्ता, इतिहासकारः इत्यादिरङ्गेषु  व्यक्तिमुद्रां 
खचितवानयम्।  राष्ट्रान्तरतले गुटनिरपेक्षतानीतिं प्रस्तुतवानयम्। 
गान्धीमहात्मनः समर्थनेन स्वातन्त्र्यसमरे अग्रिमस्थानभटः अभवत्। 
1923 तमे वर्षे काण्ग्रेस् दलस्य मुख्यकार्यदर्शिपदमलञ्चकार। 
समाजवादे अधिष्ठिताः अस्य सिद्धान्ताः एव दशकचतुष्टयं यावत् 
भारतम् अनयन्। लवणसत्याग्रहमभिभूय बहुषु  समरेषु  भागं गृहीत्वा 
बहुवारं निगृह्य कारायां बद्धः आसीत्। स्वातन्त्र्यात् परं 1964 
तमे वर्षे मृत्युं यावत् स भारतस्य प्रधानमन्त्रिपदमलञ्चकार।



  

20. के.  केलप्पः 1889 – 1971

 के रलगान्धी इत्यपरनाम्ना प्रसिद्धः के . के लप्पन् वर्यः अध्यापकः 
आसीत्। स्वातन्त्र्यसमरप्रवर्तनार्थं स स्ववृत्तिं तत्याज। स 
मातृकासत्याग्रही तथा ऊर्जस्वलः क्रान्तिकारी चासीत्। अधःस्थितानां 
नीत्यर्थं स समरं कृ तवान्।

 वैक्कं  सत्याग्रहे प्रधानं योगदानं कृ तवानयम् अस्पृश्यतोच्चाटनसमितेः 
समायोजकः आसीत्। गुरुवायूर्  सत्याग्रहस्य नेतृस्थाने संस्थितवानयम्। 
स बहुवारं कारावासमनुभूतवान्। प्रगद्भः विद्याभ्यासविचक्षणः 
सम्पादकश्चासीदयम् स्वातन्त्र्यानन्तरं सर्वोदयप्रस्थाने भागं जग्राह। 
के रलेषु  बहूनां गान्धिमार्गसंघटनानाम् अध्यक्षपदमवाप। 
के रलराज्यरूपवत्करणेऽपि तस्य योगदानं महत्तरमासीत्।



  

21. डो. बि. आर्.   अम्बेद्कर् 1891 – 1956

 भारतसंविधानस्य मुख्यः सिल्पी भवति डो. भीमरावु रांजी 
अम्बेद्कर्  महाशयः। आधारवर्गजनतायाः नवोत्थाननायकः 
भारतीयः नियमज्ञः पण्डितः अधःस्थितानां राष्ट्रीय नेता चासीत् 
अम्बेद्कर्  वर्यः। महाराष्ट्रे  अमबवाटीग्रामे एकस्मिन् 
निर्धनेदलित्परिवारे जातः अम्बेद्कर्वर्यः भारतीयजातिव्यवस्थाम् 
अस्पृश्यतां च विरुध्य योद्धुं स्वजीवनं समार्पयत्। दलित् 
बुद्धधर्मप्रस्थानस्य आरम्भः अनेनैव कृ तः इति विश्वसन्ति। 
भारते परमोन्नता पौरबहुमतिः भारतरत्न अनेन अवाप्तः। स 
भारतस्य प्रथमः नियममन्त्री चासीत्।



  

22.     सुभाष् चन्द्रबोस् जन्म 1897 - ----

 भारतस्वातन्त्र्याय प्रक्षोभं कृ तवत्सु प्रधानः नेता आसीत् सुभाष् 
चन्द्रबोस् वर्यः। स ओडीषाराज्ये कटक्  देशे जनिमलभत। 
स्वातन्त्र्यसमरप्रवर्तनार्थं प्रशासनसेवाध्ययनं त्यक्तवानयम्। नेताजी इति 
स आहूतः। कोल्कत्ता महानगरसभायाः मुख्यनिर्वहणाधिकारिपदे 
वृत्तिमकरोत्।  द्विवारं कोण्ग्रेस् दलस्य अध्यक्षत्वेन चितोऽयम्। 
एकादशवारं स अधिकारिभिः कारायां बद्धः आसीत्।

 गान्धीमहाभागस्य समररीतिः भारतस्वतनत्रतायै न पर्याप्ता इति स 
विश्वसिति स्म। आल् इन्ड्या फोर्वेड् ब्लेक्  इति नाम्ना एकस्य 
राजनैतिकसंघस्य रूपवत्करणम् अनेन कृ तम्। अस्य मृत्युविषये अद्यापि 
अव्यक्तता अस्ति।



  

23. ए.वि.    कुट्टिमालु अम्मा 1905 – 1985

 के रलराज्यात् भारतस्वातन्त्र्यसमररंगं प्रविष्टासु नेतृपाटवयुक्तासु 
महिलासु अन्यतमा आसीत् ए.वि. कु ट्टिमालु अम्मा। पालक्काट् 
जिल्लायां आनक्करा देशे सा भूजाता। काण्ग्रेस् दलस्य प्रवर्तिका इयं 
गान्धिमहात्मना साकं  प्रवर्तितवती। नियमलङ्घनसमरेण सम्बन्धः 
कारावासः अनया अनुभूतः तदानीं तया साकं  द्विमासवयस्कः तस्याः 
शिशुरपि आसीत्। 1936 तमे वर्षे मद्रास् विधानसभायां चिता। 
क्विट् इन्ड्या समरे भागस्वीकारात् सा वर्षद्वयं कारायां बद्धा 
अभवत्। मातृभूमिपत्रिकायाः निदेशिका मलबार्  हिन्दी प्रचारसभायाः 
अध्यक्षा च आसीत्। आङ्गलम्, हिन्दी, तमिल्, तेलुगु, कन्नडा 
भाषासु प्रवीणा आसीत्। खादीवस्त्रस्य प्रचारणेऽपि निरता आसीत्।



  

24.    चन्द्रशेखर् आसाद् 1906 – 1931

 कल्ये वयसि एव राजनैतिकरंगं प्रविष्टवान् चन्द्रशेखर्  सीतारां 
तिवारी इति चन्द्रशेखर्  आसाद् मध्यप्रदेशे भव्रग्रामे जनिमलभत। 
अध्ययनं मध्येमार्गं सन्त्यज्य स्वतन्त्रतासंग्रामे भागं जग्राह। 
स्वतन्त्रं गणतन्त्रराष्ट्रं  क्रान्तिमार्गेणैव याथार्थ्यं भविष्यतीति स 
विश्वसिति स्म। हिन्दुस्तान् सोष्यलिस्ट् रिप्पब्लिक्कन् 
अस्सोसियेषन्, नौजवान् भारत् सभा, कीर्ती किसान् पार्टी इत्यादीनां 
संघटनानां संघाटकः धिषणाके न्द्रं  चासीदयम्। अलहबादे आल्फ्रे ड् 
पार्क्  मध्ये रक्षिपुरुषाणां गोलिकाप्रहारं निरुन्ध्य समरं कृ त्वा, 
ब्रिट्टनस्य मृत्युदण्डमतीत्य स स्वयं गोलिकाप्रहारेण मृतः।



  

25.   भगत्सिंग् 1907 – 1931

 भारतस्वातन्त्र्यसमरे भागं गृहीतवत्सु साम्यवादी क्रान्तिकारिषु  अन्यतमः 
आसीत् भगत्सिंग् वर्यः। ब्रिट्टीष् अधिनिवेशं विरुध्य समरं कृ त्वा 
रक्तसाक्षित्वमापन्नः प्रथमः क्रान्तिकारी भवति भगत् सिंग् वर्यः। 
बाल्यादारभ्य अयं ब्रिट्टीष्प्रशासनं विरुध्य वर्तितवान्। 
क्रान्तिकारिसङ्घटनामधिकृ त्यविरचिताः ग्रन्थाः तं साम्यवादिनाम् आशयं प्रति 
अनयन्। अक्रमरहितसमरमार्गादपि सायुधसमरस्य परिगणनां दत्तवान्तममुं 
भारतस्य प्रथमा साम्यवादी इति इतिहासकारसंघः विशिनष्टि।  हिन्दुस्तान् 
सोष्यलिश्ट् रिप्पब्लिक्कन्  असोसियेषन् इति साम्यवादी 
क्रान्तिकारिसंघश्रटनायाः स्थापकनेतृषु  अन्यतमः आसीत् भगत् सिंग् वर्यः। 
लाहोर्  गूढालोचनामारोप्य ब्रिट्टन् प्रशासनेन अयं मृत्युदण्डाय विहितः।

